
RAMOT VERSTAAN DIE BELANGRIKHEID VAN REHABILITASIE EN 
DIE IMPAK OP INDIVIDUE, GESINNE EN GEMEENSKAPPE, VERAL 
GEDURENDE DIE TYD VAN ONSTABILITEIT EN EMOSIONELE NOOD.

As ‘n baken van hoop, lewer RAMOT voortdurend ‘n boodskap van 
optimisme deur ons uitreike na gemeenskappe regoor die Wes-Kaap, wat 
mense herinner aan ons onwrikbare slagspreuk: “’n Nuwe lewe, ‘n Nuwe 
begin”.

Ons span is daartoe verbind om uitstekende behandeling en diens aan 
pasiënte en hul gesinne te lewer. RAMOT bied virtuele nasorgsessies 
wat baie positief deur pasiënte en uitgebreide familie ondersteun word. 
Daarbenewens het ons ons samewerking met die media verbreed om die 
publiek op hoogte te hou en ‘n tasbare oplossing te bied aan diegene wat 
met substansafhanklikheid worstel.

RAMOT ondersoek voortdurend nuwe geleenthede en maak doelgerigte 
programaanpassings om uitstekende dienslewering in ‘n voortdurend 
ontwikkelende bedryfslandskap te verseker. Binne die mededingende 
marksegment ontstaan baie uitdagings wat voortdurend in geleenthede 
omskep moet word.

Te midde van die vrae en onsekerhede, bly RAMOT onwrikbaar daarin om 
behoeftiges te motiveer om hul redes te vind om op te staan. RAMOT dien 
as ‘n veilige omgewing van hoop, sodat pasiënte hul oë vorentoe gevestig 
hou – om nie te fokus op die nederlae nie, maar om hul “rock-bottom” die 
vaste fondament vir ‘n nuwe toekoms te laat word.

Die lirieke van Koos du Plessis se bekende lied, Gebed is as volg: “Wat ek is, 
is net genade, wat ek het, is net geleen,”

RAMOT ontvang eindelose genade van ons Hemelse Vader.

BOODSKAP VAN ONS 
BESTUURDER

• Ons Hemelse Vader vir al 
Sy oorvloedige Genade

• Dr. Christo van der Walt 
en die beheerraad vir 
hul tyd, kundigheid en 
ondersteuning

• Die personeel vir hul 
toewyding en al die lang 
ure

• Badisa

• Aan al ons donateurs vir 
hul bydraes 

• Die NG-Kerk

• Elke diensgebruiker en hul gesin wat Ramot vertrou in hul herstel 
proses

• Dr Lize Weich en Dr Thabo Mogotlane van Stikland Hospitaal

MNR JOHANNES JANSE VAN RENSBURG 
BESTUURDER RAMOT

‘N GROOT  
DANKIE  
AAN:



RAMOT het ‘n paradigma skuif van “besparing” na “innovering” 
gemaak - ek brei graag uit hierop:

• In November 2023 en Februarie 2024 het RAMOT inligtingsbesoeke 
(“roadshows”) na die platteland onderneem. Die doel was om mense 
te bemagtig met inligting en praktiese hulpmiddels met betrekking 
tot die hantering van substansafhanklikheid, om ‘n bewustheid daar te stel in terme van die simptome van 
afhanklikheid en om ‘n tasbare voetspoor van RAMOT daar te laat.

• Die “roadshows” is deur talle maatskaplike werkers, munisipale bestuurders, kerk- en gemeenskapsleiers 
bygewoon. Oorweldigend positiewe terugvoer is ontvang.

• RAMOT doen moeite om netwerke met munisipaliteite en ander nie-winsgewende organisasies te bou. Ministers 
Sharna Fernandez en Jaco Londt (vorige en huidige ministers van Maatskaplike Dienste van die Wes Kaap), het 
skriftelik hul waardering hiervoor uitgespreek.

• ‘n Groot advertensiebord op die besige Frans Conradierylaan deurroete genereer vir RAMOT addisionele fondse.

• RAMOT besin ook ernstig oor dienslewering buite landsgrense.

• ’n Aanvraag na programme wat oor ‘n langer termyn strek om te voltooi, is ontwikkel en geïmplementeer. 

• RAMOT se finansies is bevredigend (verwys na mnr Koos van Tonder se finansiële verslag). Ten opsigte van 
finansies speel die bou en instandhouding van sterk verhoudinge met rolspelers `n deurslaggewende rol.

Aan ons Programbestuurder, Mnr Johannes Janse van Rensburg en sy span hartlike dank vir u toegewydheid, innovering, 
energie en passievolle dienslewering. As Beheerraad is ons baie trots op ons personeel. My dank en waardering ook 
aan kundige Beheerraadslede wat hul kennis en tyd ten alle tye tot RAMOT se voordeel beskikbaar stel.

Dankie aan BADISA, ons moederliggaam vir hul ondersteuning sowel as RAMOT se donateurs.
Bowenal aan God, die Almagtige, alle eer.

DR CHRISTO VAN DER WALT
VOORSITTER: RAMOT BEHEERRAAD

BOODSKAP VAN ONS 
VOORSITTER

Suid-Afrika is ‘n land met 
‘n eiesoortige dinamika. 
Vir RAMOT as ‘n NRO (‘n 
rehabilitasiesentrum vir 

substansafhanklikheid) is 
die uitdagings oorweldigend 

om ‘n volhoubare en 
bekostigbare diens te 

lewer wat ons pasiënte 
en besigheidsvennote/ 

belanghebbendes verwag. 

Die uitdagende en 
kompeterende omgewing 
waarin Ramot funksioneer 
plaas verder groot druk op 
die organisasie, veral in ag 

geneem die verskeie privaat 
rehabilitasiesentrums wat 
ondersteun word deur ‘n 

sterk finansiële basis.



FINANSIËLE VERSLAG VIR DIE JAAR TOT 31 MAART 2024
Oorsig
Alhoewel RAMOT streef daarna om billike fooie vir dienste te hef, word in die 
finansiële beplanning voorsiening gemaak vir ‘n klein oorskot om die nodige 
reserwes by te hou. Dit is natuurlik nie elke jaar moontlik nie en die finansiële 
resultaat vir die oorsigjaar wat ‘n tekort van R175 000 (2% van Bedryfsuitgawes) 
toon, is steeds meer as bevredigend.

Uitgawes
Die koste van professionele personeel en uitgekontrakteerde professionele dienste 
vir nie-regeringsorganisasies (NRO’s) bly ‘n uitdaging weens die deurlopende 
buitengewone styging daarvan, gemeet teen inflasie, wat NRO‘s ervaar. RAMOT 
bestuur hierdie koste op ‘n verantwoordelike wyse sodat die vlak van diens 
waartoe RAMOT verbind is, deurlopend gehandhaaf kan word. Konstante toesig en 
rentmeesterskap word toegepas aangaande beheerbare uitgawes en die bestuur 
verdien ‘n pluimpie vir hul oorspronklike denke wat dikwels tot koste-besparings lei.

Inkomste
Daar is weinig wat RAMOT aan die fooiestruktuur kan doen. Die Staatsubsidie 
en Mediese Fondstariewe word ekstern bepaal. RAMOT is nie by magte om dit 
opwaarts aan te pas nie. Gegewe die sterk kompetisie wat ervaar word in die mark 
vir privaat pasiënte, is dit ook hier moeilik om tariewe opwaarts aan te pas indien 
omstandighede dit sou vereis. 

Verskeie projekte is reeds aan die gang en die bestuur is positief dat dit daartoe 
sal bydra dat meer pasiënte van RAMOT se dienste gebruik sal maak ten spyte van 
bestaande beperkings. Die beleggingsportefeulje word konserwatief belê en het 
‘n lae risikoprofiel. Die inkomste wat hieruit vloei maak ‘n belangrike bydrae tot 
finansiële volhoubaarheid.

Finansiële State
Die opgesomde inkomste- en balansstaat hieronder verskaf verdere inligting oor 
die afgelope jaar se finansiële resultate.

RAMOT se geldsake is gesond en die Beheerraad dra graag sy dank oor aan die 
bestuur vir hul toegewyde en verantwoordelike bestuur daarvan.

MNR KOOS VAN TONDER 
RAMOT BEHEERRAAD

TESOURIERVERSLAG

FINANSIËLE RESULTAAT

MNR KOOS VAN TONDER 
RAMOT BEHEERRAAD



OPNAME
ONDERHOUD

4 WEKE
PROGRAM

1 WEEK 
DETOKS

2 31

DIE SENTRUM

Ons passie en fokus is die multi-
professionele behandelingsprogram 

met ‘n holistiese be-nadering. Ramot 
behandel verskillende vorme van 
afhanklikheid, insluitend alkohol, 
voorskrif-medikasie en alle ander 

dwelms. Die hoofdoel is om pasiënte 
in staat te stel om fisies, psigies 
en geestelik te kan herstel sodat 

hulle optimaal volgens hul werklike 
potensiaal kan funksioneer. ’n 

Onderskeidende kenmerk van ons 
program is die intensiewe persoonlike 

aandag wat elke pasiënt ontvang. 
 

Ramot is in 1964 gestig om 
behandeling te bied aan individue 

en gesinne wat met afhanklik-
heidsprobleme gekonfronteer is. Die 

sentrum het tans 40 beddens met 
aparte fasiliteite vir mans en vroue 

pasiënte.  
 

Die sentrum volg ‘n multi-dissiplinêre 
behandelingsprogram, wat gebaseer 

is op wetenskaplike navorsing en 
geïmplementeer word deur spesialis 

personeel.

1. Mediese fonds pasiënte

2. Privaat pasiënte

3. Staat pasiënte

FASILITEITE

WIE KWALIFISEER

OPNAME KRITERIA

• Ouer as 18 jaar 

• Selfgemotiveerd is vir die behandeling en 
rehabilitasie 

• In staat is om Afrikaans en/of Engels te 
verstaan 

• In staat is om die program kognitief /
verstandelik te kan volg

• Afwesigheid van ernstige en ontwrigtende 
psigiatriese patologie

• Bereid is om vrywillig deel te neem aan al 
die fasette van die program

1 2 3

BEHANDELING

Sielkundige
Berading

Mediese
Behandeling

Geestelike
Berading

KreatiwiteitBiokinetika

Gymnasium Kreatiwiteit-
sentrum

Biblioteek Televisie-
kamer

Ontspannings
-area



PASIËNT STATISTIEKE 

DEMOGRAFIE VAN PASIËNTE

OUDERDOM SUBSTANS-
AFHANKLIKHEID

BEFONDSING

Vroulik
68

Manlik
174

GESLAG

ALKOHOL 

HEROÏEN 

MANDRAX 

TIK 

KOKAÏEN 

DAGGA  

MEDIKASIE/ANDER 

Indiër: 1
Wit: 96

Bruin: 119

Swart: 38

Vroulik
75

Manlik
179

SELF 

MEDIESE FONDS 

WERKGEWER 

FAMILIE 

STAAT/SUBSIDIE

9 

94 

7 

24 

120

18 - 19: 
20 - 29: 
30 - 39: 
40 - 49: 
50 - 59: 
60 - 64: 

65>:

6 
54 
102 
53 
29 
7 
4

39.77% 

4.63% 

2.70% 

35.91% 

6.95% 

5.79% 

4.25%

RAMOT BEMAGTIGING EN OPLEIDING

Ramot voel tuis binne en vind baat by die Badisa-familie se 
strukture en sisteme. Die insette en advies van die beheerraad 
is van kardinale belang vir Ramot. Die onskatbare waarde van 
donateurs en vennote word gekoester. 

Ramot is trots op sy reputasie en suksesverhale, en sal aanhou 
om aan pasiënte die beste sorg en behandeling te gee. Nuwe 
strategieë om die sentrum en program te verbeter, word steeds 
gevolg. Die jaar wat volg, is ’n jaar van vernuwing.
  
Ons visie – ‘n nuwe lewe, ’n nuwe begin – sal beslis 
ook geld ten opsigte van die sentrum se fasiliteite en 
behandelingsalternatiewe.

SLOT

Affiliated with SANCA

A Service of Badisa

TEOLOGIE STUDENTE UNIVERSITEIT STELLENBOSCH MOSSELBAAI ROADSHOW

GEORGE ROADSHOW BADISA ALGEMENE JAARLIKSE 
VERGADERING 2024



ENGEN WELLNESS

WELGEMOED NG KERK

ANDRÉ COETZEE

MALMESBURY ROADSHOW

SALDANHA ROADSHOW



Tonerstraat 54, Parow-Oos, Kaapstad 

021 939 2033

admin@ramot.co.za

1964 - 2024

SKANDEER DIE QR-KODE VIR ELEKTRONIESE WEERGAWE


